
Jong Afrikaners se denke oor seks, vloek verander

· Neels Jackson – oorgeneem uit Beeld van 27 Januarie 2010
Jong, wit Afrikaners het die afgelope 15 jaar radikaal anders oor onder meer seks en vloek begin dink as mense voor hulle.

Dit is die bevinding wat mnr. Jan van der Merwe, doktorale student in antropologie aan die Vrystaatse Universiteit, in twee studies gemaak het.

Hy het onder meer bevind:

· Die helfte van die respondente het in die vorige vyf jaar meer as een seksmaat gehad.

· Almal wou graag ’n vaste liefdesverhouding hê.

· Die enkele respondente wat nié voorhuwelikse seks beoefen het nie, het nie gedink dis noodwendig sonde om dit te doen nie.

· Naaktheid, sekstonele en vloekwoorde in flieks, stories of liedjies is vir die groep aanvaarbaar, solank dit nie oordoen word nie en by die intrige of lirieke inpas.

· ’n Groot meerderheid meen dat gays Christene kan wees.

· Feitlik almal het erken dat hulle soms vuil, vulgêre of rassistiese e-pos of SMS’e ontvang en aanstuur.

Oor hul kerklike verbintenis is bevind sowat ’n derde was meelewende lidmate, nog ’n derde het ongereeld in die kerk gekom en die ander derde was kerklos.

Byna almal beskou hulself egter nog as Christene.

’n Groot meerderheid respondente het uit die drie Afrikaanse susterskerke gekom, maar het baie kritiek op die kerke gehad.

Van der Merwe, wat sy doktorsgraad later vanjaar op grond van een van die studies kry, het Afrikaners tussen 18 en 30 jaar oud in die Suid-Vrystaat, asook studente aan die Universiteite van Pretoria, Johannesburg, Stellenbosch en die Vrystaat, by sy studie betrek.

Volgens Van der Merwe het jong Afrikaners se prioritisering van waardes in ’n post-apartheid-Suid-Afrika drasties verander. Ekonomiese welvaart en materiële sukses is die oorheersende prioriteit, nie meer ’n Christelik-nasionale lewensbeskouing nie.

Wat seks betref, is dit persoonlike behoeftes en praktiese reëls wat waardes bepaal.

Jong Afrikaners, het Van der Merwe gesê, is besig om hul eng konserwatiewe Christelike waardes en norme te ontgroei. Dit beteken nie dat hulle minder Christelik-georiënteerd is nie, maar dat hul persepsies en waarde-oordele oor Christenskap sedert 1994 ’n metamorfose ondergaan het.

Na inhoud
Plek vir ouer mense op Walvis!
Michelle-huis, ’n versorgingsoord aan die kus vir bejaardes en ander mense wat versorging benodig,  het aan die einde van 2009 twee nuwe woonstelle en een kantoor by gekry. Daar is nou ook 'n voltydse huisbestuurder aangestel.

Die uitbreiding van die fasiliteit maak dat Michele-huis tans plek het vir 'n paar oupas en oumas.

Kontak vir Berrie Holtzhausen gerus vir meer inligting by 0602036010. (Om van buite Namibië na die nommer deur te kom, skakel 00 27 692936010 – Berrie sê hulle kan selfs opnames vanuit die RSA doen.) Hierdie is werklik ’n een-stop-nommer: mens kan daarheen bel, faks of ’n SMS stuur! 

Epos-navrae kan aan berrie.holtzhausen@gmail.com gerig word. 
· Berrie vertel dat sy nuwe een-stop-nommer gekoppel is aan Telecom Namibia se 'city phone'-diens. Dit lyk soos 'n landlyn en werk soos 'n selfoon. Die diens sluit in wireless fax to mail en die koste is dieselfde as 'n gewone landlyn-tot-landlyn-oproep. “Ek laai dit in my kar en ry in die oggend van Swakop na my kantoor in Walvis, gebruik dit op pad en bring dit weer vanaand terug,” vertel Berrie. Sy ou landlyn-nommer (064-461388) word nou outomaties na die nuwe nommer deurgeskakel. Berrie sê dis nou vir hom moontlik om by Vierkant-klip te sit en visvang en steeds sy selfoon en landlyn daar te beantwoord. Boonop kan hy deur 3G-tegnologie terselfdertyd op die hoogte bly met sy eposse.
Na inhoud
Nigeria: death toll of christians in Jos clash hits 48

· Dankie aan Thijs van der Merwe wat hierdie berig voorsien het. 
Two pastors and 46 other Christians have been confirmed killed in the recent outbreak of violence in Jos, Plateau state in Nigeria, according to the Christian Association of Nigeria (CAN).
In the Muslim/Christian clash, triggered when Muslim youths on Jan. 17 attacked a Catholic church, 10 church buildings were burned and 27 Christians are still missing, CAN officials said at a press conference in Jos today. Police estimate over 300 lives were lost in the clash. 

The Pentecostal Fellowship of Nigeria (PFN) accused the state General Officer Commanding, Major-Gen. Salleh Maina, and some soldiers of taking sides in the clash. “Soldiers were seen in some parts of Jos watching Muslim youths shooting Christians and burning places without any efforts to stop them,” according to a PFN press statement.
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
Europa  Oppervlakte 22,978,500 vk.km -17% van die wêreld se oppervlakte en 74% daarvan word beslaan deur die Russiese Federasie. 52 lande - al die lande van Europa en die hele Russiese Federasie (met insluting van Siberië wat tegnies in Asië is sowel as die eiland Ciprus omrede dit deel van die EU is). Tussen 1500 en 1940 die wêreld es dominante handels en industriële streek. Die ontwikkeling van duur welsynstaat en beperking op handel en industrie het ontwikkeling begin inperk. Die marksistiese ekonomiese beleid in sentraal Europa het selfs ‘n erger impak gehad en veral ‘n negatiewe effek gehad op infrqastuktuur, menslike hulpbronne en die ekologie. Die politieke omwentlinge na 1990 en gepaardgaande veranderinge veral in die ekonomie het gelei tot geleidelike herstel van die oud kommunistiese lande se ekonomieë. Die sterk EU, die stabiliteit en welvaart wat dit tot gevolg gehad het, maak Europa tans aantreklik vir mense in minder gegoede dele en daar word in instroming van wettige en onwettige immigrante beleef. Die Muslim invalle van 8e eeu het Christendom uitgewis in die midde ooste en vir lank Europa afgesny van Afrika en Asië en sodoende evangeliese kontak afgesny. Eers in die Reformasie het die kerk weer ‘n evangelisasie krag geword. Ten spyte daarvan dat Europa in ‘n sekere sin die bakermat van die Christendom was het die kerk oor die afgelope jare agteruitgegaan in Europa sodat slegs ongeveer 10% vandag meelewend is. Die tempo van agteruitgang is ook aan die toeneem, darenteen is daar ‘n opbloei in belangstelling in ou heidense godsdienste, okkulte, New Age, en oosterse godsdienste.

Loof die Here vir: 1 Die ineenstorting van Europese kommunisme wat lande oopgestel het en nuwe groei in die kerk gebring het. 2 Die aanbreek van godsdiensvryheid op ongekende skaal. Die vervolging onde kommunisme was op ongekende skaal en het geweldige impak gehad, onder Stalin in die 1930s is 12 miljoen Christene terreggestel. 3 Die versterking in die evangeliese teenwoordigheid en getuienis in Europa sedert 1990; die nuwe patrone van aanbidding wat mense trek; jeugnetwerke wat besig is om te blom; Post-modernisme se bevraagtekening van die verlede wat groter openheid en selfs ‘n soeke na spirituele oplossings  meegebring het.

Tree in vir: 1 Die Balkan state met hulle geskiedenis van etniese geweld; 2 die Kaukasus met etniese en godsdienstige diversiteit, geskiedenis van oorloë, geweld en onderdrukking wat gestel is in die olieryke area en die stryd om dominansie in die area; 3 die politieke toekoms van Rusland  nou weer in die weegskaal; 4 Areas van konflik: bid vir vrede in Noord Ierland, die Basque streek van Spanje, Tjetjnië in the Russian Federation.  Vir die Kerk: 1 Nuwe vitaliteit en egtheid in ‘n tyd waar mense nuwe oplossings soek vir die lewe en sy uitdagings; 2. hoofstroom kerke om hulle evangeliese wortels te herontdek en egte getuies te word; 3. die ontluikende kerk in die lande wat uit kommunisme gekom het.

Na inhoud
Sondag Onder die Kameelboom

Sondagmiddag skuif Pine, Jan en Clem Onder die Kameelboom in en gesels oor die aanstaande konferensie vir predikante sowel as ’n beoogde ouderlinge-konsultasie wat vir later vanjaar beplan word. Die program Onder die Kameelboom is ’n radio-inisiatief van die NGKN en saai elke Sondagmiddag om 12:00 oor Kanaal 7 se senders uit.
Na inhoud
Giggel
Die ontvanger besluit om ‘n oudit op Oupa te doen en dagvaar hom om die belastingkantoor te besoek.  Die ouditeur was glad nie verras toe Oupa se prokureur hom vergesel nie.

Ouditeur: “Wel meneer, u het ‘n uitspattige lewenstyl en geen voltydse betrekking nie, wat u verklaar deur te beweer u wen baie geld met dobbel. Die belastingkantoor vind dit nie geloofwaardig nie.”
Oupa: “Ek is ‘n goeie dobbelaar en ek kan dit bewys. Wat van ‘n demonstrasie?”
Huiwerig stem die ouditeur in.

Oupa: “Ek wed jou ‘n duisend Rand ek kan my eie oog byt.”
Die ouditeur dink ‘n oomblik en aanvaar die weddenskap waarop Oupa sy glasoog uithaal en dit byt

“Nou wed ek jou twee duisend Rand ek kan my ander oog ook byt,” sê Oupa.

Die ouditeur kan sien Oupa is nie blind nie, so hy neem die weddenskap. Oupa haal sy valstande uit en byt sy ander oog. Die verstomde ouditeur besef hy het pas drie duisend Rand verloor met Oupa se prokureur as getuie, en hy raak senuagtig.

“Wat van dubbel of niks?” vra Oupa. “Ek wed jou ses duisend Rand dat ek dié kant van jou lessenaar kan staan en in die snippermandjie aan die anderkant kan fluit sonder om ‘n druppel tussenin te mors.”
Die ouditeur is nou baie versigtig, maar hy bekyk die ou man en besluit daar is nie ‘n manier wat hy so iets gaan regkry nie, en hy stem in.

Oupa gaan staan langs die lessenaar, kreun en steun van inspanning maar hy slaag nie en maak die hele lessenaar papnat.

Die ouditeur spring van blydskap toe hy besef hy het ‘n verlies in ‘n reuse wins omskep, maar sien uit die hoek van sy oog dat Oupa se prokureur sy kop al kermend in sy hande laat sak.

“Is alles reg?” vra die ouditeur.

“Nee,” sê die prokureur. “Vanoggend het Oupa vir my gesê hy is gedagvaar vir ‘n oudit, en toe wed hy my vyf en twintig duisend Rand hy sal jou hele lessenaar natmaak en jy sal verheug wees daaroor!”
	


Na inhoud
Met Feldstraat-liefde
Die Feldmuis

Kuier ook op ons webblad 
	Beroep-nuus

	· Johannes de Koning van die gemeente Brea in die Noord-Kaap is beroep na Tsumeb. Johannes, ’n seun van die vermaarde Oom Johan de Koning van sending-faam, is ’n gebore Namibiër. Hy het vroeër ook die gemeente Rundu  bedien.

	Terugslag vir Theresa Peens

	· Theresa Peens (Maltahöhe) sien DV. môre (Donderdag) weer die onkoloog in Kaapstad. Giepie vertel dat sy so twee weke gelede ’n terugslag beleef het toe haar algemene toestand skielik dramaties agteruitgegaan het. Dit nadat dit vir nagenoeg drie maande bo verwagting goed met haar gegaan het. Die onkoloog sal met hierdie rondte se besoek die resultaat van ’n skandering wat nou gedoen is vergelyk met die vorige skandering s’n. Eers hierna sal mens klinies weet watter loop die siekte regtig geneem het.
Giepie is tans in Namibië. Skakel hom gerus by 081 347 7889 as jy hom wil ondersteun.


Die Feldmuis sê…

